
(શિવરહસ્યાન્તર્ગતે મહાદેવાખ્યે)

- શિવગૌરીસંવાદે -

ૐ નમઃ શિવાય શાન્તાય સહમાનાય શમ્ભવે॥ ૨૫॥
ભવાય શિવરૂપાય શતાવર્તાય વેધસે ।
દુન્દુભ્યાય વરેણ્યાય શરણ્યાય પિનાકિને॥ ૨૬॥
યોગિને ધ્યાનગમ્યાય રમ્યાય ગુરવે નમઃ ।
અવસાન્યાય વન્યાય આહનન્યાય તે નમઃ॥ ૨૭॥
કામનાશાય વાસાય હરણાય વિસારિણે ।
નમોઽસ્તુ તે મહેશાય નમઃ શાન્તમુમાપતે॥ ૨૮॥
પ્રધાનપુરુષેશાય યોગાધિપતયે નમઃ ।
નમસ્ત્રિકાગ્નિકાલાય ત્ર્યમ્બકાય પિનાકિને॥ ૨૯॥
નમઃ કાલાય રુદ્રાય મહાસત્રાય શૂલિને ।
નમો ધૂર્જટયે તુભ્યં જટિલાય કૃશાય ચ॥ ૩૦॥
બ્રહ્માધિપતયે તુભ્યં બ્રહ્મવિદ્યાધિપાય ચ ।
વિષ્ણોશ્ચ જનકાયાથ કામકાયાન્તકાય ચ॥ ૩૧॥
નમો વેદરહસ્યાય હર્ષતર્ષાય તે નમઃ ।
વેદવેદાન્તસારાય સુપારાય નમો નમઃ॥ ૩૨॥
અતીતાનાગતજ્ઞાય વર્તમાનાય બૃંહતે ।
મેરુકોદણ્ડહસ્તાય ગઙ્ગામસ્તાય  દારિણે॥ ૩૩॥
નમો બુદ્ધાય શુદ્ધાય મેધ્યાય પરમાત્મને ।
ભૂતનાથાય ભવ્યાય હવ્યકવ્યભુજે નમઃ॥ ૩૪॥

નમો દિગ્વાસસે તુભ્યં દણ્ડિને મુણ્ડિને નમઃ ।
અનાદિમલહીનાય જ્ઞાનગમ્યાય તે નમઃ॥ ૩૫॥
પ્રધાનપરમાણ્વાદિમૂર્તયેઽનન્તશક્તયે ।
વિચિત્રમહિમાધારસ્વરૂપાય નમોનમઃ॥ ૩૬॥
ભૂમ્ને સીમ્ને વેદધામ્ને વ્યોમસામ્ને નમોનમઃ ।
નમસ્તારાય તીર્થાય સર્ગાદિપરમાય ચ॥ ૩૭॥
નમઃ પાર્યાય વાર્યાય શર્વાય પ્રતિમાય ચ ।
કુક્કુરાય વિશેષાય મધ્યાન્તરહિતાય ચ॥ ૩૮॥
પ્રસન્નાય પરાયાથ કામાઙ્ગાય  સુરેતસે ।
ગર્જતે તર્જતે ચૈવ માર્જતે બ્રહ્મરૂપિણે॥ ૩૯॥
ઊર્જાય કાલનેત્રાય દુર્ગગમ્યાય ભાસ્વતે ।
તામ્રાય તરુણાયાથ કારણાય નમોનમઃ॥ ૪૦॥
નમો ધર્માદિગમ્યાય વિરાગાય સુરાગિણે ।
નમસ્તે નિષ્પ્રપઞ્ચાય નિરાભાસાય તે નમઃ॥ ૪૧॥
બ્રહ્મણે વિશ્વરૂપાય સનાતનાય મન્યવે ।
પત્તીનાં પતયે ચૈવ કારણાનાં ચ કારિણે॥ ૪૨॥
નમઃ પારદવીર્યાય દુર્ગાર્તિશમનાય   ચ ।
- -

દેવ્યેભિર્નામભિર્દેવં સમ્પૂજ્ય કુસુમૈઃ શુભૈઃ॥ ૪૩॥
સ્તવમેતત્પ્રયુઞ્જીત શર્વપ્રીતિકરં મમ॥ ૪૪॥
॥ ઇતિ શિવરહસ્યાન્તર્ગતે ઈશ્વરપ્રોક્તં ફાલ્ગુનમાસકૃતે શિવશતાષ્ટનામસ્તોત્રં સમ્પૂર્ણમ્॥
-॥ શ્રીશિવરહસ્યમ્ । મહાદેવાખ્યઃ એકાદશમાંશઃ । અધ્યાયઃ ૨૫ ફાલ્ગુનમાસાર્ચનમ્ । ૨૫.૨-૪૪॥

- .. shrIshivarahasyam . mahAdevAkhyaH ekAdashamAMshaH . adhyAyaH 25

phAlgunamAsArchanam . 25.2-44..

Śiva શિવ delivers to Devī દેવી; Phālgunamāsakṛte ŚivaŚatāṣṭanāmaStotram ફાલ્ગુનમાસકૃતે
શિવશતાષ્ટનામસ્તોત્રમ્ comprising of 108 Names ૧૦૮ નામાનિ of Śiva શિવ while detailing about

His Worship during the Phālguna māsa ફાલ્ગુન માસ.

The corresponding Phālgunamāsakṛte ŚivaŚatāṣṭaNāmāvaliḥ ફાલ્ગુનમાસકૃતે શિવશતાષ્ટનામાવલિઃ
derived from the Phālgunamāsakṛte ŚivaŚatāṣṭanāmaStotram ફાલ્ગુનમાસકૃતે
શિવશતાષ્ટનામસ્તોત્રમ્, and a Phālgunamāsakṛte ŚivaStutiḥ ફાલ્ગુનમાસકૃતે શિવસ્તુતિઃ can be

accessed from one of the links provided below.

More details about worshiping Śiva શિવ during individual Māsa માસ are given in Chapters

13-25.

Selected Śloka-s શ્લોકાઃ from Chapter 25 are presented on this page.

